
Коми РеспубликаСА ОЛАНПОДУВ ЁРД
Коми Республикаса Оланподув Ёрдлӧн
кывкӧртӧд
Гражданка О.Н. Терехиналӧн Коми Республикаса канму гражданскӧй служащӧйяслӧн Коми Республикаса канму гражданскӧй службаын класснӧй чинъяс сетан да видзан пӧрадок йылысь положениелӧн 20 пунктса 1 пунктув да 21 пунктса 1 пунктув серти конституционнӧй инӧдъяс торкӧм йылысь интересъяс серти адвокат И.О. Рочевалысь норасьӧм видлалӧм вылӧ ӧткажитӧм йылысь («Коми Республикаса канму гражданскӧй службалӧн ӧткымын юалӧм йылысь» 2005 во рака тӧлысь 5 лунся 10-РЗ №-а Коми Республикаса Оланпас дорӧ содтӧд)

   Сыктывкар                                                        2015 вося моз тӧлысь 4 лун

     Коми Республикаса Оланподув Ёрд, кӧні нуӧдысьнас вӧлі В.В. Кретов, ёрдысьяснас М.Г. Агранович, Д.Н. Басманов,

гражданка О.Н. Терехиналысь интересъяс петкӧдлысь адвокат И.О. Рочевалысь шыӧдчӧмсӧ «Коми Республикаса Оланподув Ёрд» Коми Республикаса Оланпаслӧн 37 статья подув вылын водзвыв туялӧм нуӧдысь ёрдысь М.Г. Аграновичлысь судебнӧй заседание дырйи помшуӧм кывзӧм бӧрын
пасйис:

         Коми Республикаса Оланподув Ёрдӧ шыӧдчис гражданка О.Н. Терехиналысь интересъяс дорйысь адвокат И.О. Рочева,  коді корӧ Коми Республикаса канму гражданскӧй служащӧйяслӧн Коми Республикаса канму гражданскӧй службаын класснӧй чинъяс сетан да видзан пӧрадок йылысь положениелӧн 20 пунктса 1 пунктув да 21 пунктса 1 пунктув серти признайтны лӧсявтӧмӧн Коми Республикаса Оланподувлы («Коми Республикаса канму гражданскӧй службалӧн ӧткымын юалӧм йылысь» 2005 во рака тӧлысь 5 лунся 10-РЗ N-а Коми Республикаса Оланпас дорӧ содтӧд) 2014 во ӧшым тӧлысь 9 лунся 161-РЗ N-а Коми Республикаса Оланпас примиттӧдзса редакцияын. 

           Норасьӧм текстысь да сы дорӧ пуктӧм документъясысь тыдалӧ, мый О.Н. Терехинаӧс 2009 воын вӧлі вештӧма Коми Республикаса канму гражанскӧй уджысь да ёрд шуӧм серти 2013 воын бӧр босьтӧма удж вылӧ.  Коми Республикаса канму гражданскӧй служащӧйлысь ӧчереднӧй класснӧй чин сетӧм йылысь шыӧдчӧм вӧлі кольӧма удж сетысь петкӧдлысьӧн сеттӧг, сы вӧсна мый  невӧляысь прӧгул да водзӧ отпуск понда эз вӧв позянлун донъявны сылысь чин серти тӧдӧмлунъяссӧ, кужанлунсӧ да  сямлунсӧ (профессиональнӧй тшупӧдсӧ). Став ёрд инстанция шуӧмъясӧн удж сетысьлысь вӧчӧмсӧ шуӧма Оланпаслы лӧсяланаӧн.  

          Вылынджык тӧдчӧдӧм положениелӧн 20 пунктса 1 пунктув серти ӧти документӧн, мый колана  удж вылӧ босьтысьӧс петкӧдлысьлы, медым сетны Коми Республикаса канму гражданскӧй уджалысьлы Коми Республикаса гражданскӧй службалысь класснӧй чин, тайӧ положение сертиыс кӧ позьӧ сетны Коми Республикаса канму гражданскӧй службалысь класснӧй чин квалификакция экзамен нуӧдтӧг, лоӧ Коми Республикаса канму гражданскӧй уджалысь веськӧдлысьлӧн тӧдӧмлун, кужанлун, сямлун йылысь да Коми Республикаса канму гражданскӧй службаын класснӧй чин позянлун сетӧм йылысь отзыв. 

           Тайӧ жӧ положениелӧн 21 пунктса 1 пунктув серти артмӧ, мый положениелӧн 20 пунктын пасйӧм документъяс видлалӧм бӧрын, удж сетысьӧс петкӧдлысь тайӧ положениелӧн 14 пункт серти лӧсьӧдӧ Коми Республикаса канму гражданскӧй уджалысьлы Коми Республикаса канму гражданскӧй службаын класснӧй чин сетӧм (абу сетӧм) йылысь решение. 

         Шыӧдчысь серти, вензяна нормаясыс оз лӧсявны Коми Республикаса Оланподувлӧн 17, 18, 33, 38, 49, 50, 56, 57 статьяяслы, сы вӧсна мый инӧдӧн вӧдитчан вежӧртас серти оз лэдзны пыртны Коми Республикаса канму гражданскӧй служба нуан кадӧ невӧля ӧтгулсӧ да сійӧ кадколастсӧ, кор  Коми Республикаса канму гражданскӧй уджалысь сайын сулалӧ сылӧн уджалан иныс (отпускын вӧлӧм), мый торкӧ канму гражданскӧй уджалысьлысь, торйӧн кӧ О.Н. Терехиналысь, Коми Республикаса канму гражданскӧй службаын класснӧй чин босьтӧм йылысь инӧд. 

         Коми Республикаса Оланподув Ёрд сетӧм материалъяс туялӧм бӧрын оз аддзы подувъяс видлавны тайӧ норасьӧмсӧ. 

         Коми Республикаса Оланподув Ёрдын видлалан делӧ подулӧн лоӧ аддзӧм стӧчмӧдтӧмлун сійӧ юалӧмын, лӧсялӧ-ӧ Коми Республикаса Оланподувлы оланпас, мукӧд нормативнӧй правӧвӧй акт либӧ стӧчмӧдтӧмлун Коми Республикаса Оланподув положениеяс гӧгӧрвоӧмын («Коми Республикаса Оланподув Ёрд йылысь» Коми Респбуликаса Оланпаслӧн 32 статьялӧн 2 юкӧн).  

        Вензяна нормаяс татшӧм стӧчмӧдтӧмлунсӧ оз нуны. Найӧ индӧны Коми Республикаса канму гражданскӧй службаын Коми Республикаса гражданскӧй уджалысьлы класснӧй чин сетан процедура, лӧсьӧдӧны чина мортлысь документъяс дасьтан да тайӧ юалӧм серти водзӧ вылӧ шуӧм примитан  действиеяс, а лыддян правилӧяс, кодъяс колӧны Коми Республикаса канму гражданскӧй  службаын воддза чинын Коми Республикаса канму гражданскӧй службаын класснӧй чин сетӧм йылысь, оз нуны, кыдзи оз лӧсьӧдны водзджык вештӧм Коми Республикаса канму гражданскӧй уджалысьлысь бӧр уджавны пыран процедура да сы бӧрын артмӧмторъяс. Сы вӧсна оз вермыны видлавсьыны кыдзи О.Н. Терехиналысь оланподув инӧдъяс торкан да шыӧдчан контекстын стӧчмӧдтӧмлун нуысь  нормаяс.   

         «Коми Республикаса Оланподув Ёрд йылысь» Коми Республикаса Оланпаслӧн 39 статьялӧн мӧд юкӧн серти Коми Республикаса Оланподув Ёрд  шуис ӧткажитны шыӧдчӧм примитӧмсӧ видлавны сэк, кор акт, кодлысь вензьӧны конституционносьт, бырӧдӧма либӧ воштӧма ассьыс вынсӧ делӧ видлалан кадколаст заводитчытӧдз либӧ сы кадӧ, Коми Республикаса Оланподув Ёрдӧн заводитӧм производство вермӧ дугдыны, сэтшӧм вӧвлӧмторъяс кындзи, кор тайӧ актлӧн действиеыс торкис гражданалысь конституционнӧй правояс да мездлун.  

        Норасьӧмын вензяна Коми Республикаса канму гражданскӧй службаын Коми Республикаса канму гражданскӧй уджалысьяслы класснӧй чин сетӧм да видзӧм пӧрадок йылысь положениелӧн 20 пунктса 1 пунктув воштӧма вынсӧ  «Коми Республикаса канму гражданскӧй службалӧн ӧткымын юалӧм йылысь»  Коми Республикаса Оланпасӧ вежсьӧмъяс пыртӧм йылысь» 2014 во ӧшым тӧлысь 9 лунся 161-РЗ N-а Коми Республикаса Оланпас да «Коми Республикаса муниципальнӧй службалӧн ӧткымын юалӧм йылысь» Коми Республикаса Оланпас примитӧм вӧсна, мый оз сет позянлун видлавны тайӧ норасьӧмсӧ ёрдын.  

       Коми  Республикаса канму гражданскӧй службаын Коми Республикаса канму гражданскӧй уджалысьлысь класснӧй чин сетан шӧр критерийӧн лоӧ оз служебнӧй стажлӧн формальнӧй эмлуныс, а уджалысьлысь профессиональнӧй  тшупӧдсӧ донъялӧмыс. Тайӧ йитчӧма торъя делӧлӧн фактическӧй обстоятельствояс тӧдчӧдӧмкӧд да туялӧмкӧд, мый оз пыр Коми Республикаса Оланподув Ёрдлӧн компетенцияӧ («Коми Республикаса Оланподув Ёрд йылысь» Коми Республикаса  Оланпаслӧн 3 статьялӧн 3 юкӧн).   

           Юӧртӧмтор подув вылын «Коми Республикаса Оланподув Ёрд йылысь» Коми Республикаса Оланпаслӧн 39 статьялӧн медводдза юкӧнлӧн 2 пунктӧ, 66 статьялӧн мӧд юкӧнӧ, 72, 73 статьяясӧ кутчысьӧмӧн, Коми Республикаса Оланподув Ёрд 

шуис:  
1. Ӧткажитны гражданка О.Н. Терехиналӧн интересъяс дорйысь адвокат И.О. Рочевалысь норасьӧмсӧ босьтны видлалӧм вылӧ «Коми Республикаса Оланподув Ёрд йылысь» Коми Республикаса оланпас корӧмъяслӧн критерийяслы лӧсявтӧм понда.

2. Тайӧ норасьӧм серти Коми Республикаса Оланподув Ёрдлӧн Шуӧмыс бӧръя, оз позь обжалуйтны, вынсялӧ веськыда. 

3. Тайӧ Шуӧмсӧ колӧ йӧзӧдны «Коми Республикаса канму власьт органъяслӧн индӧд-тшӧктӧмъяс» журналын да пуктыны Коми Республикаса официальнӧй сайтлӧн «Ӧтуввез» информационно-телекоммуникационнӧй везйӧ (Коми Республикаса официальнӧй Ӧтуввез-порталӧ). 

Коми Республикаса Оланподув Ёрд

